
abemos que ye munchu enebrar, pero’l futuru d’Asturies de

xuru que nun dependera de los combustibles fosiles como’l

carbon, sinon de les plaques fotovoltaiques, los molinos
eblicos, los xeneradores marinos, la enerxia xeotérmica.. Habra
mas activida econémica y el turismu cultural y ecoléxicu espoxiga-
ran abondo. Los rapazos nun tendran que salir a trabayar obligato-
riamente fuera. Habra menos contaminacién ambiental, y los pes-
cadores del Cantdbricu nun ‘pescardn’ nes sos redes plasticos y ba-
soria. Los océanos taran llimpios, y la pesca regularase convenien-
temente -a nivel mundial- pa que nun s’escose.

Les viviendes nun hipotecaran de por vida a nenguna familia, y
construirdse con elementos mas baratos y cenciellos. Habra traba-
yu y robots que trabayen por nés. Habra mas estabilida y meyores
oportunidaes pa toos, incluyios los emigrantes que seran una parte
angular de los paises occidentales. Los coches andaran con enerxia
non contaminante y perbarata. Descubriranse nuevos sistemes so-
lares y costruiranse ciudaes en planetes llonxanos.

El Presidente asturianu serd un prietu (non de carbdn, sinon de
nacimientu), que falard en bable amas de suajili; o una Presidenta,
magar qu’esto ye mas abegoso. Iguaranse, por fin, les carcoves de la
ria de Llinares, y los porreos volveran a echar verde y floruques.
Tornaran a producise mazanes desapaecies cuantayd, sustituyies
por frutos polacos y normandos qu’echaren a perder la sidre natu-
ral y la que tien burbuyes.

Volveran a pescase anguiles nel Cierrén y nos porreos de Muslle-
ra. Compraranse les cases de Caveda pa enanchar la biblioteca mu-
nicipal, que tendra récord de llibros y de llectores. La ensefianza
publica rozara los masimos hestoéricos de calida, mui por encima de
les escueles privaes, prauticamente desaparecies por innecesaries.

En primavera “volveran les andarines los sos fieros a colgar”, y
los politicos que se camudaran el nome avergonzaos pola mala im-
presion que tienen de si mesmos. Los vieyos de 80 afios viviremos
guapamente hasta los 120 con calida de vida. Los catalanes siguen
escazoviellando pero de momentu siguen siendo parte d’Espafia.

En fin, el ya famosu himnu 'Orbaya en Maliayo’, algamara sonadia
internacional por mor d'una magnifica lletra en bable, y una musica
qu’espalma na boca al escuchalla. Y sobre tou, quedara ainda ente
los mozos y moces la xuventu y el gran afan de vivir que trespasa
los retos de la vida pa munchos afios. =

Cordinador: Lluis Portal.

Conseyu redaicién: Miguel Glez Pereda, Xuan Pe-
drayes, Tofio Garcia, Salvador Barro, Marga Solares,
Macario Victorero, Rosa Fernandez y Senén Rivero.

FRIUDZ /3

nel franquismu criticu y I’Asturies de I'’Autarquia

‘Porque, al fin, caltriamos que solo
salvando’l mundu de la nuesa rodiada,
podremos salvanos a nosotros con elli,
y solo una economia membruda, asi-
tiada y equilibrada de la comunidd,
puede garantizar el nuesu bienestar
personal’.

‘Notes al futuru econémicu d’Espafia’. Francisco
Labadie Otermin & Gonzalo Cerezo Barredo

ONZALO CEREZO BARRE-

DO pescancia que’l bable
debe ser ofertau nes escueles y
estudidu ensin obligacion, y res-
petando toles variantes qu’hai a
lo llargo la nuestra tierra. Naci6
en Villaviciosa I'afiu 1926. So pa
Santiago Cerezo, natural de Roa
de Duero (Burgos), rexentaba la
ferreteria del Pasaje, na cai Bal-
bin Busto, y fabricaba lexia. So
ma, Maria Luisa Barredo, her-
mana de Macheo’l barberu, yera
de Villaviciosa. Tuvieron seis
fios (cinco homes y una muyer).
Gonzalo empez6 la carrera de
Filosofia y Lletres n’Uviéu y aca-
b6 en 1951 los estudios de pe-
riodismu na Escuela Oficial de
Periodismu en Madrid. Dirixi6
les revistes IN, del INI dende
1958 a 1969, ARA (Arte Re-
lixosu Actual), la Revista Espa-
nola de Defensa, y n’Uviéu la
publicaciéon ASTURAMERICA
(1952 a 1957).

De la llarga y fecunda vida de
Gonzalo quedriemos destacar equi
el so pasu por I'Asturies de los
afios cincuentay facer delles com-
parances col momentu d’agora.

Fuere xefe de prensa del go-
bernador civil d’Asturies, Fran-
cisco Labadie Otermin (San-
tander 1917, Madrid 2001) ente
1951 y 1957. Tornd a Asturies,
llamau por Xesus Cancio y equi

Xuan PEDRAYES OBAYA

siguié hasta’l cese de Labadie,
ocurriu tres lleer en Mieres un
discursu escontral gobiernu tecno-
craticu y opusdeista recién nom-
brau. Yera’l fin de I’Autarquia.

Gonzalo tola so vida fuere un

esmoliu agent provocateur cul-
tural. Form6 parte de la ‘Ter-
tulia El Naranco’ con Pérez de
las Clotas, Ladislao d’Arriba y
munchos mas, dibuxando’l so
logo. Esti calter artisticu tivolu
siempre Gonzalo. Escribere ar-
ticulos y conocié abondo a Alva-
ro Delgado, Antonio Sudrez y
Joaquin Rubio Camin. Fuere ta-
mién el responsable de la Espo-
sicion Permanente del INI, den-
del afiu 1958 a 1969 onde inter-
vinieron el pintor Amadeo Ga-
bino y los arquiteutos Xosé Lluis
Picardo y Ramén V. Molezun.
X.P. ;Qué destacaria d’esos afios
cincuenta?
G.C. Habia munches ganes de
meyorar y facer coses. Con La-
badie, qu’habia estudiao la ca-
rrera n’Uviéu, recorri toa As-
turies. Elli llevaba una llibretina
onde apuntaba tolo que se-y
ocurria. La elletrificacion, el ser-
viciu telefénicu y la traida
d’agiies de munches aldees ye
d’esi tiempu, amas de les meyo-
res nes condiciones hixiéniques
de los bares. Intentando mante-
ner la estética de les aldees or-
ganizamos el concursu ‘El Pue-
blu mas guapu d’Asturies’.

Pa xestionar les ayudes de los
indianos ficimos la Oficina
d’América. De tou ello xurdi6 la
revista ASTURAMERICA, de la
que fui direutor. Espublizada
dende l'aniu 1952 a 1957, nella
collaboraron Constantino Cabal,

Eugenio de Rioja, Paco Ignacio
Taibo y José Antonio Cepeda,
amas d’otros munchos.

X.P. Nesa década escribi6 dos
llibros con Labadie: ‘La Hora
d’Asturies’, asoleyau en 1956, fue-
re premiu nacional al meyor lli-
bru del afiu, y en 1958 unes ‘Notes
al futuru econémicu d’Espaiia’.
G.C. La década de los afos cin-
cuenta fueron el momentu de
mayor puxu econdémicu de I’As-
turies del sieglu venti, una revo-
lucién econémica. Afitése un mo-
delu econémicu asitiau dende
los entamos del sieglu XX per un
llau, nel proteicionismu del car-
boén y la siderurxa, y per otru na
autarquia tradicional de I'aldea.
L'INI de Xuan Antonio Suanzes
tenfa p’Asturies un plan siste-
maticu, un rumbo claru, el de la
industria pesada: Ensidesa, En-
dasa (fabricade produccion d’alu-
minio en San Balandran, 1954),
Cristaleria Espafiola n’Avilés o
la gran presa hidroellétrica de
Salime. Per otra parte, la Unive-
sida Llaboral (1946-1957), mi-
les de viviendes sociales, la resi-
dencia d’Educacién y Descanso
en Perlora,lesmeyoresdelos puer-
tos y n’asistenciasocial, la estruc-
tura del sindicatu vertical y los
hospitales. En tou ello hubiere
munchu de la utopia falanxista.
X.P. Nel so articulo na Nueva Es-
pafia ‘;Reinventar I'INI?’ fae un
analisis perinteresante encadar-
mandolu col New Deal de F. D.
Rooselvet tres la crisis del 29 y
el IRI italianu, fundau en
1933 por Mussolini y que lle-
gare hasta l'afiu 2000. Por
ciertu, recorddme a les iniciati-
ves publiques de PODEMOS. >

G.C. La politica ecomémica de
IAutarquia basabase nel prag-
matismu y na intervencion di-
reuta del Estau. Yera la llamada
cuarta via: frente al /aissez faire,
el proteicionismu o la nacionali-
zacion. Un sistema mixtu onde
I'Estadu protexia a les empreses
privaes con midies fiscales y xu-
ridiques (declarandoles d’interés
nacional) y, por otru llau, desen-

dolcaba la industrializacién por

elli mesmu de sectores, rentables
0 non, necesarios pa enanchar el
nivel de vida de la nacién. Llueu esto
evoluciono, y I'INI acabé siendo un
cementeriu d’empreses (esti fue-
re’l casu d’'HUNOSA). Nos afios
noventa les empreses privatiza-
ronse.
X.P. ;U salieren les perres?
G.C. Les empreses que formaben
parte del INI taben financiaes di-
reutamente polos presupuestos
del Estau. L'INI nunca tuvo bancu
propiu, como I'IRI, s6lo tuviere
una pequefia participacion del
Bancu Industrial de Créditu.
X.P. L'enfotu del llibru Notes al
futuru econdmicu d’Espafia yera,
segun les sos pallabres, facer un
analisis de futuru casi venti afios
dempués del 18 de xunetu ;Hai
nelli un ‘franquismu criticu’ saliu
del pensamientu de José Antonio?
G.C. Fuere un llibru politicu, mui
joseantonianu, que tenia como fin
europeizar Espafa: trazar un ca-
min a la esperanza. El franquismu,
como cualisquier réximen pdli-
ticu, nun yera homoxéneu y tenia
distintos criterios. Esti yera un.
X.P.;Comovel’Asturies danguafiu?
G.C. Asturies pasa per una etapa
de decadencia y estancamientu
tres del so xorrecer de los afios
cincuenta.
X.P. ;A Asturies fuére-y meyor co-
la Autarquia que col Desarrollis-
mu lliberal?
G.C. Cola llegada de Lépez Bravo
I'INI paso a depender del Ministe-
riu d’Industria. La inciativa privada

tomo’l mandu, aunque
I'Estau siguié aforquetando les
pérdides de les empreses, como
pas6 en 1967 con la creacion
d’HUNOSA.

EL FRANQUISMU N’ASTURIES tuvie-
re un ésitu econémicu innegable.
El despotismu ilustrau de I’Autar-
quia fuere l'entornu econdémicu
ideal pa I'aldea, la mineria y la si-
derurxa asturianes. Ello vinia de
llofie, pero fuere na década los afios
cincuenta onde tou esporpoyo.
Les comparances son odioses,
pero la xestién de los fondos mi-
neros nun admite comparanza
nenguna cola década de los afios
cincuenta. Falté na etapa democrati-
ca unmodelu econdmicu modernu,
un rumbo empobindu a mediu
plazu. Nun hubo -nin hai- enfotu.
El pensamientu politicu de los
llibros de Cerezo y Labadie tuvo
como meta‘l nacionalsindicalismu
xoseantonianu de matriz anticapi-
talista. Los oxetivos (revolucio-

narios y utdpicos)
yeren dos: la refor-
ma agraria (espro-
piando latifundios a
los terratenientes,
concentrando mini-
fundios y poniendo
en producidn los
comunales), y la
industrializacion
(usando al INI co-
mo ferramienta).
La economia enca-
darmariase nel sin-
dicatu onde s’a-
mestarien el capi-
tal, el personal
téunicu y dirixen-
te y los trabaya-
dores, ondehubie-
re una participa-
ciéon de toos na
S empresa como
unidd comunal,
y onde’l salariu desapaeciere.

Gonzalo Cerezo, politicu huma-
nista, fuere un de los protagonis-
tes duna etapa a la que-y damos
la espalda y qu’empricipia a ser
recordada ensin les torgues de
los prexuicios ideoldxicos. Lli-
bros como l’escritu hai pocu por
Lino Camprubi, Los inxenieros de
Franco, emprencipien un cambiu
na historiografia d’'una época que
traxo la modernid3, y que si tuvo
munches solombres, tamién
allumbré la socieda na qu’entovia
vivimos.

Saber qué somos y por qué so-
mos asina ye perimportante. Y
onde tenemos que dir y como.
Nos anos cincuenta’l franquismu
empobin6 nun sen.

Hoi, nin la socieda nin el réxime
politicu asturianu saben aud dir.
Facia falta que xente preparao
iguara unes Notes al futuru eco-
nomicu d’Asturies onde definir
I’Asturies que queremos, un ca-
min a la esperanza nel futuru.
Quiciabes Gonzalo Cerezo pudiere
entovia escribir daqué dello. O

-UN PASU MAS pal desgiiace del
parque L’Alameda.

-Ya-y quedaba pocu. ;Qué fixeren
agora?

-Quitaren la presa.

-;Por qué, ho?

-Cola escusa de llimpar el riu, los
de la Confederacion Hidrografica
quitarenla. Ponxeren una escolle-
ra a cada llau y llargaren, dexando
a la vista les ruedes, chatarra, ar-
boles y sequeres de teyes y ladri-
yu que taben nel fondu riu, y un
regatu d’agua, que sera pa que
suban los muiles, digo yo. Un des-
aniciu completu.

-¢Y naide va a facer na?

-Nun tien pinta. A lo meyor Cube-
ra publica un trabayu de como se
fexo nel sieglu XIX un paséu y un
parque na llinia de los parques
romanticos de la época, siendo
alcalde fulanu de tal, como se
plantaren los negrillos y unes
cuantes fotos antigues de L’Ala-
meda, del mentideru de Retremar,
de les fiestes y xires que se ficie-
ren, y como foi a tomar pol culo
siendo alcalde...

-Non home, refiérome a si naide
foi a quexase pidiendo que se re-
ponga la presa.

-iUi, qué va!, nun creo, los politi-
cos agora tan peresmolios coles
elleciones y nun tienen tiempu pa
eso.

-.Y la xente’l pueblu?.

-Y la xente’l pueblu ta peresmolia
colos politicos, nun va ser facil,
non.

-.Y la canaliega del molin de la
Torre, taparenla?

-Non, queda como reservaprotexia pa
criaderu de ratos, fedores y eso.
-Tan urbanizando la cai La Oliva y
el parque Camin, que si ya yera
pequefiu, van facéi una cai pel me-
diu, y non atalanto que sintiu pue-
de tener.

-Ta claro, facer dos parques, el
parquin ‘Ca’, y el parquin ‘Min’.

Juaquin Rubio Camin

-Dame que’l proyeutu ta fechu pelos
mesmos que el parque del Pelam-
bre.

-;Nun pondran dalguna escultura de
Camin, aunque seya en depésitu?
-Eso tendran que falalo cola familia.
Semana Santa, bon tiempu y la Villa
a tope de xente. Non siendo la pro-
cesion del Xueves Santu, salieron
toes con muncha participaciéon. La
Cofradia del Nuesu Pa Xesus Naza-
renu, fexo un bon trabayu y cum-
plidése cola tradicion. Tres sieglos y
mediu faciendo les procesiones y los
Autos Sacramentales toes les Sema-
nes Santes son muncha responsabi-
lida.

-Pues yo voy facer un pocu de criti-
ca pa que nun se yos suban los fu-
mos del incensariu a la cabeza. Na
procesion del Vienres Santu, diben
un pocu amontonaos los pasos y un
pocu esllabazada la xente y desllu-
cia bastante. Ciertu que la xente mi-
rando nes aceres y les terraces en
mediu les cais ayudaben pocu, pe-
ro’l resultau non yera perbonu. Y los
Autos Sacramentales del Encuentru
y el Desenclavu, perdieron munchu
puxu. Alguién deberia desplica-yos
al pedricador y a los cofrades que
lleven los pasos, que tan faciendo
una representacion teatral d’aque-
llos acontecimientos, ya igual que
faen los actores nos drames teatra-
les, tienen que pone-y mas senti-
mientu pa que la xente s’emocione.
-Pues San Xuan diba bien emocio-
nau, dando un saltu p’alantre a la
manzorga y otru pasu palantre a la

drecha, paicia un pasu sevillanu. O
un indecisu nes elleciones, nun sé.
-Nomenén, que va. Lo que diba
yera sortiando les cagaes de pe-
rru, que San Xuan na mas lleva
unes sandaliuques y va con los
deos fuera.

L’Ayuntamientu, pide-y al Minis-
teriu de Fomentu los terrenos que
us6 d’escombrera en Cazanes, pa
facer un Poligonu Agroforestal.
-.Y eso que ye, pa facer giiertos de
fabes y eso?, porque eso ye una
barrea y argaya y fundese tou.
-jComo soes, he! Tovia nun se fizo
y ya tais poniendo pegues. Ye pa
facer un cebaderu pa xatos y
p’amontonar les piles de calitro, y
pa dexar camiones.

-Pues si ello crea un puestu de
trabayu, bienveniu seya, que-y
faguen fotos y lu inaguren con
musica y voladores, que sera el
primeru que se crea na Villa nos
ultimos venti afios.

-iDesaxerau!, ;y los que venguen a
sacar los calitros y camiones de
los pozos, qué?.

-Esos seran de fuera, de Grues El
Roxu y per ehi.

-Fixastite na cantida de baxos va-
cios que se venden o s’alquilen
pela Villa.

-Si, si lo veo. Y pisos, y calles va-
cies, y la cantida de cases vieyes y
arruinaes a puntu cayer.

-La Villa ta morriendo.

-:Y nun tien cura?.

-Si, pero esti nun creo que sepa
facer milagros, y solu con mises...
-L’Ayuntamientu va comprar una
desbrozadora pa trabayar tol afu
pela zona rural, que ye lo que vien
dando enllamasel’aldea detola vida.
-Non me paez mal, pero cola canti-
da de matos qu’hai, va necesitar
una pa cada conceyal y non se si
yos dara tiempu nun afiu. O

Evaristo Arce, fiu predilectu
Miguel GONZALEZ PEREDA

| pasau 27 de abril, foi nomau pel Ayunta-

mientu de Villaviciosa, por iniciativa del pin-
tor Guillermo Simdn y Pilar Cuesta, y col sofitu de
la Asociacion Amigos del Paisaje de Villaviciosa
“Cubera”, fiu predilectu de Villaviciosa Evaristo
Arce Piniella. Home xenerosu de condicion y cua-
lidaes humanes fora de toa dulda; escritor, y con
toa certidume un de los meyores periodistes as-
turianos nos ultimos tiempos, nun actu nel Tea-
tru Riera, arropau per amigos y familiares.

Los amigos del agasayau, el periodista Carlos
Rodriguez y el criticu d’arte Ruben Suarez, encar-
garonse de resefiar el cursus honorum de Evaris-
to Arce. Una trayeutoria plena de trabayos perio-
disticos dende los sos inicios na Voz de Asturias a
La Nueva Espafia, pasando por revistes como As-
turias Semanal, cordinador de la revista Cuader-
nos del Norte, director de la revista médica
Yatrosy autor de mas de una docenadellibros y
biografies.

L’arte, foi I'otru paraxe onde Evaristo desendol-
cé la so vida, Rubén Sudrez aseguraba que poques
persones farin tantu pol arte y la cultura asturia-
nes como Evaristo, solamente trabayando de ma-
nera intelixente, eficaz y responsable. Foi organi-
zador de la Bienal de Arte Ciuda d’Uviéu, direutor
de la Obra Cultural Caxa d’Aforros d’Asturies, or-
ganizador del centenariu d’esta entida y direutor
de la coleccion d’arte Masavéu.

Espardiendo la so vida cultural a otres munches
facetes, xurau del Pueblu Exemplar de la Funda-
cion Princesa d’Asturies, miembru correspon-
diente del Institutu d’Estudios Asturianos
(RIDEA), y de nimberu de la Academia de Gas-
tronomia Asturiana, fundador y secretariu de la
Cofradia del Curadillo, de ’Asociacion de Bibli6fi-
los Asturianos y pregoneru del Portal 2013.

Pero per sobre tou, Evaristo, segtn les sos pro-
pies pallabres, ye de Villaviciosa de pensamientu,
pallabra y obra. El centru de la so vida, ensin ella,
diz, non s’entiende la so biografia, nin élli s’espli-
ca emocionalmente. Con esti nomamientu Evaris-
to Arce Piniella pasa a engrosar, con Victor Garcia
de la Concha, Agustin Hevia, Etelvino Gonzalez
Lopez y Javier Diaz Fernandez, la llista de fiyos
predileutos de Villaviciosa, toa una xeneraciéon
que nos fae sentir orgullosos de tenelos como
amigos y convecinos, porque, usando una frase
d’Evaristo cuando-y entruguen d’6nde ye, diz “soi
de Villaviciosa, gracies a Dios”.

[.LPL.A.y... jplash!

EL MINISTERIU DE CIENCIA,
Innovacién y Universidaes,
pasandose pel forru los infor-
mes y deseyos de la Xunta
Xeneral del Principau d’As-
turies y del Ayuntamientu de
Villaviciosa, adxudica la igua, por ocho millones
d’euros, d'un nuevu edificiu pal Institutu de Pro-
ductos Llacteos (IPLA), nun prau de La Corredo-
ria (Uviéu) que ye del Istitutu Nacional del Car-
boén, del que foi direutora, joh, casualida!, 'agora
presidente del Conseyu Superior d’Investigacio-
nes Cientifiques (CSIC), valedora del tresllau de
Villaviciosa a Uviéu a peticién de l'actual direuto-
ra del centru, Maria Ferndndez Garcia .

Con ello, queda demostrau otra vegada mas,
que la Xunta y los politicos asturianos en némina
de partios estatales, con menos pesu que’l fumu
una colilla y fundios nun descreitu gandu a pulsu,
lo que defenden n’Asturies o nun lo facen en Ma-
drid, o nun yos faen casu, o quiciaves se den los
dos casos na mesma vegada y que, nesti casu una
muyer, na nuesa opinién col criteriu equivocau,
pero fixu, nun dio’l brazu a torcer nel so empeci-
namientu, y apocay6 y avergofié mas a la institu-
cién y a los representantes qu’eliximos pa defen-
der los nuesos intereses, y desprestix6 y fundio
un pocu mas na miseria econémica el conceyu de
Villaviciosa.

Nun podemos por mas que sefalar I'apatia y
dexadez conque’l pueblu de Villaviciosa acueye la
noticia, con inane resinaciéon y estéril desencan-
tu, acostumaos como tamos nos caberos trenta afios
a ver morrer el conceyu ensin facer na.

Diba dicir que quiciaves nesta ocasion nin nos
regalen una ambulancia, pero allégame una cabe-
ra noticia, que’l Principau va atender la peticion
que paez ser fizo va un par de afios I'Ayunta-
mientu la Villa: facer un edificiu nuevu pal Conce-
yu de D.O.P. de la sidre, y por si fuera pocu y pol
mesmu preciu, un Muséu de la Mazana, y non
duldo que si se fuercia un pocu la cosa, unes go-
rres y unos bolis de propaganda. Bienveniu seya,
pero un non cree que lo fagan p’acallar les pro-
testes de la sociedd maliaya, que nun les hubo,
nin porque seya de xusticia, que tampocu la hu-
bo, nin pa desagraviar al pueblu de Villavicosa,
pues esti pueblu lleva tantos afios d’agravios que
llega a pensar que’l menoscabu y 'escaezu ye un
derechu alquiriu, nin qu’esta xente quieran tapar
les sos vergoiies, porque vergofia tampocu la tie-
nen. Un piensa que simplemente ye que vienen
les ellecciones y que llueu tou tornara al so ser.

Armando VALLIN HEVIA

Morrio’l padre Gibert, ex prior de Valdedios

Foi prior de Valde-
diés nel momentu
en que’l coventu se
remocico y volvié a
ser lo qu’habia sio
na so fundacion del
anu 1200, un Mo-
nesteriu Cistercien-
se. Fin6 en Cobreces
alos 88 anos d’eda

EL 25 DE FEBRERU, ales 9
de la mafiana, na Badia
Cisterciense de Viaceli, en
Cébreces, Cantabria, onde
habia siu acoyiu, morrié el
pa Jorge Gibert Turruell a
los 88 afios d’eda.

Naciu en Badalona, el 30
d’abril de 1931, ingresé na
Orde Cisterciense a los 19
anos nel Monesteriu de
Poblet (Tarragona). Fu-
xendo del turisticu ceno-
biu, xuntd col ex abade, Edmoén
Maria Garreta y Olivella, y dos
monxos mas, funda en 1967 el
Monesteriu de Santa Maria de
Solius. Ente 1970 y 1992, tuvo
nel Vaticanu, onde exerci6 varios
cargos, ente ellos el de profesor
de lliturxia na Badia de Casama-
ri, en Roma.

Nel afiu 1986, por alcuerdu del
gobiernu del Principau col Arzo-
bispau d’Uviéu, aniciase la igua
del Monesteriu de Valdedios,
fundau nel afiu 1200 pel rei Al-
fonso IX de Lle6n y la so muyer
Berenguela de Castiella, que taba
abandonau y en ruines dende
que se dexara’l Seminariu Dioce-
sanu en 1951.

Nel 1992, el cardenal Martinez
Somalo, apreb6 la conversion del

Miguel GONZALEZ PEREDA

=

Jorge Gibert frente al Conventin

conventu en Prioratu cistercien-
se (‘Prioratus conventualis
BMV Vallis Dei’), pa que volvie-
ren a elli los flaires, y fer ali-
tar la vieya Orde de San Bernar-
do de Castiella.

Tres de varies dificultaes, dien-
tro del propiu Cister, el 29 de
xuneu de 1992, xuntu con un de
los sos alumnos, Massimo Maria-
nela, vien a Valdedidos a facese
cargu, como prior del Conventu,
Jorge Gibert Turruell.

Fueren tiempos de trabayu y
puxu. Home escepcional, seriu,
duru y de temperamentu firme,
pero doracion y fe perfonda, com-
prometiu col sentiu y I'exerciciu de
la vida monastica, asumié’l cargu
con animu, intelixencia y pacien-
cia, y consiguié sacalu alantre.

Nos dicisiete afios que Jorge
Gibert tuvo de Prior en Valdedi-
dos, collaboraré nes obres de
restauracion, abrié la Casa Hos-
pederia pa pelegrinos, restable-
ci6 la misa pol ritu mozarabe nel
Conventin, cre6 un ambiente de
paz, tranquilidd, meditacién y
pensamientu pa cuantos s’acer-
caben buscando reflexén y sosiegu
pal espiritu, y ganose’l respetu y el
carifiu de cuantos lu conocieren.

Nel 2008, suspendiése’l Prio-
ratu por el Prefeutu de la Con-
gregaciéon d’'Institutos de Vida
Consagrada, Franc Rodé,
cardenal eslovenu, qu’apoya la
decision del entés Arzobispu
d’Uviéu, Carlos Osoro Sierra, que
cola escusa de que quedaben po-
cos flaires -d’aquella solo tres y
un oblatu-, quier echalos pa traer
los de la Congregaciéon de San
Xuan, de los que vinieren solu
tres y apenes si tuvieren un afu
en Valdedids, abandonandolu de
seguiu.

En febreru del 2009, el pa Jor-
di, como carinosamente lu lla-
mabemos, respetau y queriu po-
los villaviciosinos, que non duda-
daron n’arropalu n’aquellos mo-
mentos, xunto a los otros dos
pas, Lawrence Curran y Massimo
Marianella, viérense obligaos a
dise a los Monesterios de Santa
Maria de Viacelj, al de Santa Ma-
ria de Sobrado dos Monxes y al
de Casamari en Roma, respeuti-
vamente.

El pa Jorge Gibert, quixo que la
so biblioteca personal, con mas
de mil volumenes, fuere pa los
maliayeses.

Aquél, al que tantu y tan bien
sirvio, lu acueya’n so senu. O

;Aprender asturianu?

Llucia MENENDEZ SUAREZ

Profesora de Llingua asturiana y Lliteratura

es llinglies tan desapa-
eciendo a un ritmu
alarmante. La diversida
llingiifstica mundial hai
tiempu que ta en declive y la
meta de les llingiies que se falen
nel mundu anguafo van desa-
paecer en 2050. La UNESCO
considera que la diversida cul-
tural y el plurillingliismu son fe-
rramientes fundamentales na pro-
mociéon de sociedaes plurales,
equitatives,abiertes y inclusives.
Hai consensu n’afirmar que la
Educaciéon ye un pegollu fun-
damental na revitaliazacién de
les llingiies en situacion de vul-
nerabilidd y la UNESCO clasifica
al asturianu en “seriu peligru de
desaparicién”. Per contra, cons-
tamos que los discursos y les
prautiques europees y astu-
rianes a favor del multillin-
glismu nun cuenten coles llin-
glies minoritaries y la norma ye
que los programes multillin-
glies nun garanticen la ense-
nanza nel idioma non hexemd-
nicu. Cuando n’Asturies se fala
de billingliismu na ensefianza
enxamas se refier a cualquiera
de les dos llinglies autéctones.
Esperiencies educatives pluri-
llinglies con una llingua mino-
ritaria -como la del finlandés o
la del aranés- demuestren que
los resultaos del alumnau
qu’apriende nel idioma de la so
comunida son meyores que
quien nun lo fai. En tolos casos
rescampla que’l conocimientu de

nel IES Victor Garcia de la Concha

les llingiies locales fomenta y
predispoén pal aprendizaxe de
les demas llingiies, algamando
perbonos resultaos en caun de
los idiomes y en matematiques.
Amas, posibilita un desendolcu
cognitivu mayor porque’l cono-
cimientu de dellos idiomes nun
ye solo la suma del conoci-
mientu de catn d’ellos.

Pa con ello, dellos estudios
(que se puen consultar na web
de la UNESCO) demostraron que
I'usu de la llingua familiar na en-
sefianza promueve la partici-
pacién nel aula, amenorga la
tasa d’abandonu y enancha les
posibilidaes de que la familia y
la comunidd s'impliquen nel
aprendizaxe. Nun informe sobre
Educacion d’'UNICEF afirmase
que «los alumnos aprienden a
lleer mas rapido y adquieren ap-
titles académiques en teniendo
ensefianza na llingua maternan».
Sicasi, cuasi’l 40 por cientu de
les nefies y nefios del mundiu
nun tienen accesu a una edu-
cacién nun idioma qu’entiendan.
Y equi, n’Asturies, tampoco nun
se pue estudiar en nenguna de
les dos llingés autdctones en
nenguna etapa educativa.

La introduccién del asturianu
nel curriculum educativu de Pri-
maria dende’l cursu 84 /85 abrié
la posibilidd de que se pudiera
aprender l'idioma dientro de la
ensefianza reglada, y al empar,
esta midia sirvio pa dignificar y
prestixar a la propia llingua.

La mayor parte de la socieda
asturiana nun llogra espresase
correutamente en ninguna de les
dos llinglies porque tien pro-
blemes pa reconocer les estruc-
tures basiques y mecanismos
qu’operen en cauna d’elles. L’es-
tudiu del asturianu propicia la
identificacién y diferenciacién
de los dos idiomes, pudiendo
llograr un billingliismu efeutivu.

La realida de los nuestros
centros d’ensefianza ye que la
llingua aut6ctona xuega un pa-
pel anecdéticu, cuasi testimo-
nial. Nes Escueles de 0 a 3 afos,
nun se contempla la posibilida
d’'usar l'asturianu como llingua
vehicular, anque ya esisten es-
cueles billingiies n’inglés. N’In-
fantil, nun forma parte del curri-
culu y hai pocos centros que
pongan clase d’asturianu, siem-
pre gracies al interés, volun-
tariedd y disponibilidd horaria
de la maestra o’l maestru, xunto
col preste de la direcciéon. En
Primaria, de magar l'afiu 90 a
hoi, la cifra d’alumnau matri-
culau moviose ente los 14.000 y
los 18.000, lo que sup6n un 50-
55% del total. Nesta etapa 'asig-
natura ye “voluntaria” y les
families opten ente llingua o
cultura asturianes.

En Secundaria la situacion ye
bien diferente porque I'asig-
natura conviértese n’optativa
con otres materies que, depen-
diendo del centru o del cursu
puen ser munches o poques.



DENDE LA SO introducion nel
cursu 1988/89, nun algamod’l
millar d’alumnos y alumnes has-
ta’l cursu 2001/02. D’ent6s p’aca
la cifra de matriculaciones ye
d’ente 3.000 y 4.000, lo que
representa, aprosimadamente, el
15% del alumnau matriculau
nesta etapa.

Na Formacién Profesional nun
esiste la posibilida d’estudiar
llingua asturiana. En Bachilleratu
ufiértase la opcién, anque quien
la cursa failo cuasi en solitario
porque namas el 2% del
alumnau se matricula nesta
materia que, otra manera, namas
s’estudia 55 minutos a la sel-
mana. La motivacion del alum-
nau a la hora d’escoyela ye mui
baxa porque, ente otres coses,
nun se pue esaminar d’ella na
EBAU. Nesta prueba d’accesu de
la Universida d’Uviéu hai cuatro
materies obligatories (que puen
llegar a ser tres idiomes: cas-
tellanu, inglés y llatin) y die-
cisiete optatives, pero en nengin
casu apaecen lasturianu o'l
gallego-asturianu ente les posi-
bilidades.

La so situaciéon d’asignatura
optativa ta llofie de lo que les
autoridaes del Conseyu d’Europa
esixen al Gobiernu asturianu
respecto al cumplimientu de la
Carta Europea de Llinglies Mino-
rizaes. De sobra ye conocida la
situacion de precarizacion y dis-
crimacion que sufre esta materia
dientro del sistema educativu, a
la que nin siquiera se-y reconoz
la so esistencia reconociéndola
como una especialida docente.

Depués de trenta y cuatro
afios nes aules, el 95% de la
plantiya qu’impartimos Llingua
Asturiana somos interinos y nun

tenemos la posibilida d’acceder a
una plaza porque nun esiste
oposicion. Asina que vamos cam-
biando cada cursu de centru vy,
pa enriba, con precaries medies
xornaes (en 2018/19 namas
hubo 8 centros de secundaria,
d’ente 70, que contaren con do-
cente a xornada completa). Too
ello conlleva que nun se puedan
garantizar unos estandares mi-
nimos de calidd educativa. La
penosa situacion llaboral acom-
pafiase de situaciones discri-
minatories nos centros, onde
dependemos d’otros departa-
mentos, tenemos asignaes fun-
ciones que nun se nos reconocen,
nun podemos acceder a la toma
de decisiones, etc. y, en resumies
cuentes, nun tenemos los mes-
mos derechos que’l restu de per-
sonal docente namas pol estatus
llegal del idioma qu’impartimos
(como si l'inglés o I'aleman tu-
vieren dalgin reconocimientu na
nuestra llexislacion).

Cada cursu va menguando l'in-
terés de la Conseyeria por esa
materia que, pasin ente pasu, va
entrando en competencia con
cada vez mas materies optatives
(de llibre configuracién, promo-
vies pola Conseyeria) con mui
poca carga curricular. Tampoco

paez que les autoridaes edu-
catives anden mui esmolecies
porque, dende la entrada en
vigor de la LOMCE, nun tenga-
mos llibros de testu o cuales-
quier otra ferramienta pedago6-
xica. Hai que tener en cuenta
qu’'un o una profe d’asturianu (o
gallego-asturianu) pon clase a
ente 4 y 7 niveles, lo que sup6n
preparar materiales pa cadn de
los cursos (con un contratu de
media xornada). Tolos progra-
mes educativos de promocién
del asturianu nos centros esco-
lares desapaecieron: yad nun se
celebra’l Dia de les Ciencies astu-
rianes, nin I’Axenda DidActica,
tampoco s'unvien llibros a les
biblioteques escolares, la campa-
fna de fomentu de la matricula
siempre llega depués de que ya
tea tol alumndu matriculau, etc.

Estos datos asitiennos mui
llofie del ideal educativu que
proponen les instuciones edu-
catives europees y mundiales
respecto de la ensefianza de les
llingties locales.

Y tamién de lo que piensa la
moceda asturiana: un estudiu de
2018 senala que’l 86,1% ta a
favor de la oficialida y que’l
77,2% apoya l'usu vehicular del
asturianu na enseflanza Ye evi-
dente la falta d’interés de les
nuestres autoridaes educatives
pola ensefianza del asturianu,
por ello, faise mas necesario que
nunca que dende la socieda y los
centros d’ensefianza tomemos
conciencia d’esta situacion y
apostemos de forma clara por un
multillingiiismu qu’integre de
forma igualitaria toles llingiies,
independientemente del so esta-
tus xuridicu o del nimberu de
falantes. O



0/ FRIUI

Jose Canellada Llavona, fiyu de Cabranes

Lluis PORTAL

El pintor cabraniegu José Canellada cuenta, d’hai pocu tiempu p’acd, con una amuesa
de la so produccion pictérica nel Muséu de Vifion. Son 34 obres de triba costumista,
que fueren depositaes por un particular na casa conceyu de Cabranes, quien les espdén

Semeya de Xente de aldea’

JOSE CANELLADA

XENTE
DE ALDEA

EL PINTOR José Canellada Lla-
vona, fui un de los tres fiyos del
fotografu y pintor de Torazu
Juan Evangelista Canella-
da, xunto con Daniel -tamién

XL Dia de les Lletres
Asturianes (2019)

pintor-, y Maria Josefa, fil6loga
y escritora bablista. De fiefiu
marcho cola familia a Madrid, u
vivié la mayor parte de so vida.
Percorrié tamién varios paises
de ’América Llatina.

Tres una xuventud con altos y
baxos -estudi6 Medicina y fo
marin, ente otres actividaes-,
fizose un valiosu pintor, co-
sa que lu llevaria a facer mun-
ches hestories de tematica pre-
dominantemente costumista.

Nesti sen, el Muséu de Vifidon
amuesa dende I'afiu pasau una
retrospectiva de la so obra
abierta al publicu, compuesta
por 34 composiciones suyes,
de variada tematica, gracies a
la donacién desinteresada d’un
particular.

Hubo un actu nel que partici-
po6 l'escultor y pintor d’Arrion-
du, José Cuadra Sanchez, que
ye 'autor d’'un magnificu bustu
de madera de Canellada.

"Xente de aldea’

Na estaya d’escritor fizo una
obra pa fiefios ‘El libro del bos-
que’, y otru titulau ‘Retablillo
del Madrid antiguo’, que ye una
descripcion de les antiglies ba-
rriaes de la capital, combinan-
doles con anécdotes y coples
y coses gracioses.

El Ferreru de Castiellu

Destaca un llibrin de cuentos del
conceyu de Cabranes, y mas con-
cretamente de Castiellu, titd-
lase ‘Xente de aldea’. Los protago-
nistes son xente del pueblu: An-
ton del Cuetu, la familia Tapinos,
Eusebio Lloreos, José la Brana, la
Coca de Nao, Aurina la de Floro,
Lednides, Pin, Venera’l Cuenyu, José
Ramoén Llaniella, Jaime la Prida,
Nemesio’l d’Arriondu, Segundo la
Podada, Aurelio’l Capellan, Julio’l
de Santolaya, Cencio’l de Torazu
o Ramonuca. El Ferreru Castielly,
yeraun paisano célebre; nuna fies-
ta del Anxel foron unos de La Pe-
fiella hasta’l pueblu,yel Ferreru dio
-yos sidre asgaya, escurecié-yos y
dixoyos qu’habia un atayu pa dir
a casa, y metidlos per un camin
enllenu folla.

Una tradicion

Como dende fai 16 afios, la Compafia
del Ronchel celebro el Dia de les Lle-
tres repartiendo 1.000 lletres de pan
col sofitu del Conceyu de Villaviciosa

Artes de pesca en Llastres (IV)

Macario VICTORERO

Llastres dende’l Muelle Vieyu. Afios 40

L’arte de gladiar

Una de les artes de pesca que tenfamos en Llastres
yera la de gladiar. Les lanches saliamos dos ve-
ces a la mar: al ‘alba’ (que yera al amanecer), y dem-
pués de xintar en que saliamos hasta el ‘aseu’ (al es-
curecer). Lo que se pescaba yeren sardines o parro-
ches, les lanches llevaben un botin (un pequeniu bote
ausilar, como’l de la pesca de la oscurada), nél diben
dos homes: unu p’aguantar colos remos y ’otru pa
‘macizar’; el macizu yera raba ‘giievada de bacaldu
prensada’, y salvau, que se solia mecer con agua antes
de nada.

Cuando se dexaba el botin nel agua, podia pescase
en sitios allegaos a tierra como L’Arrobau (ye como
se llama la playa de Caravia qu’ellos llamen El Por-
tiellu), na Isla del Moral, en Colunga, o na propia-
Bahia de Llastres. Tamién en sitios onde’l fondu fue-
ra sable pa que’l boliche, cuando llegara al fondu nun
enronchara. El macizador empenzaba a tirar a la mar
raba y salvau, sobre tou yera mas salvau pol aforru de
dineru qu’ello suponia.

La lancha andaba al debalu, pero vixilando dende

cerca por si avisaben que’l pexe subia a la superficie,
y formaba un xarabal.

Cuando yera asina, el macizador ya s’animaba mas
y macizaba con mas ganes, pa mantenelo a flote. Lle-
vantaba la mano y la lancha diba pa llargar, unes ve-
ces pescabase y otres dabes un ‘blancu’. Esto de lle-
vantar el pexe yera bastante llargu a veces y non
siempre se llevantaba, amas cuando se llargaba la
pesca nun yera muy abundante y facinse unes cuantes
llargades pa pescar algo curiosu. Tamién se tiraba
bastante salvau encima’l xarabal pa que nun viera la
lancha. Cuando se llargaba procuraba facer pocu ruiu
pa nun emballar al pexe. Por eso el dichu que diz:
“Golpes de patron nun emballen”.

Nun queria dexar esto ensin alcordame de la lancha
onde diba yo a la mar, los dos homes que diben al bo-
te yeren Luis Roza ‘Copina’, que diba a los remos, y
al macizu Luis Cuartas, que llamdbamos ‘El Gallan’.
Y4 sabiamos que cuando’l pexe ‘surdia’, pues el pa-
tron, Aurelio Manso ‘Bocadillo’, avisaba ximielgando
la gorra. O



nton de Remolina non
usaba reld, tenia un de
cadena qu’'habia siu
del so glielu y que-y
dio so pa el dia en que se caso
con Lolina la de Caxigales como
regalu de bodes, pero namas lu
ponia’l dia la fiesta de Nuestra
Sefiora, col traxe; el mesmu que
llevo na so boda. Ya diba d’ello
ventitrés afios; mientes, guarda-
balu en cax6n de la mesita xuntu
con vieyos semeyos familiares,
acostumbrau como taba a la vi-
da n’aldea, yera la propia natu-
raleza laque-y marcaba’l tiempu.
Foi un atapecer, cAsique nueche,
del mes de marzu, cuandu Antén
cruciaba bamboliante, con pasu
entarambandau, faciendo eses
d’'un llau a otru, na carbayera
Valdegodin camin de casa. Acom-
pafiaba al pasu desigual con un
canciu del cuelmu popular:

Abrime la puerte Lola,

que si non entro peles teyes,
que dexé un fiefiu empezau
y fdltenme les oreyes.

Colos vaivenes, didse escontra
una vieya castanal llantada a un
llau del camin y volviése hacia
ella, llevé la mano a la gorra y
dixo:

-Con tolos mios respetos, sefio-
ra, peroaver simira usté peronde va.

Ri6 la so ocurrencia, llueu,
allegése al arbol, desabotond la
bragueta y ponxose a mexar es-
contra elli. Sintié el calor del
mexu que-y baxaba pela pierna
hasta’l corveyon.

-iXoder, Anton, que te tas
mexando pela pata abaxu!

Corrix6 la direicion de la
mexada y siguio cola micién con
gozu y placimientu. Llueu pres-
116 la apertura’l pantalén, recos-
tindése escontra la castafial pa
mantener meyor l'equilibriu y
siguié la conversacion consigo
mesmu.

-Antén, pemeque lleves una mo-
na de tres pares de coyones, y

nun ye la primera vez e —

-
que te pasa. La P

culpa ye
del 7
ca-

ro’l deh ven- A
ta: “;Anton, to-
mes un culin?”, y vas tu y tdmes-

sa’l calcetu.
™ « Lallunallena
N de marzu,

\esclu-

—y

caba
: per en-
cima Cer-
, Antén
sac6 del bolsu la chaque-

Galletes de lluna llena

Miguel GLEZ. PEREDA

lu, y agora llegues pa casa y Lo-
la, que nun lo entiende, échate la
bronca. “Mira como vienes, que
da pena vete”. ;Cémo vengo, ho?
“Borrachu perdiu”. ;Quién, yo?
“Non, mio gliela. Pa eso si tienes
perres, pa les coses de casa non,
pero pa sidre, que non falte”. Va
muyer, por dos culinos... “Si te
paecio pocu, voi a la venta a bus-
cate mas”. jOye!, ;sabes una co-
sa?, que bebo lo que me da pola
gana. Y mira, compréte un pa-
quete de galletes d’eses que tan-
tu te gusten y agora mesmu voy
echa-yosles a los gochos.

Antoén, guardé silenciu, zarro
los giieyos y dexoOse esbariar pel
tueru l'arbol hasta quedar sen-
tau en suelu. Sintié la humeda
nel pie izquierdu, quité la ma-
drefa y la zapatilla, I'’emapapa-
mientu llegaba-y hasta la mita-
da’l calcetin.

-jAnton, cofio, tienes que apun-
tar meyor! Dixo riendo. Llueu,
mirando’l rotu peronde-y aso-
maba, solitaria, la dea gorda, -ames-
to-. Y deci-y a Lola que te cue-

ta’l paquete galletes, garré una,
cerr6 un giieyu pa centrar me-
yor la mirada y pénxola so la
lluna.

-Mira lo que te pierdes, Lolina,
un paquete de llunes llenes.

Dex6 caer la cabeza p’atras,
apoyandola na castafial, y entor-
no6 los giieyos. Quiso cantar, pero
les llarimes afogaron-y el canciu.
Dempués quedose dormiu.

Ya habia subiu la lluna tola lla-
dera del Miravete y allumaba no
altu d’un cielu llimpiu tol valle
del riu Espadafial cuando lu ato-
pé la fia.

-iPadre, padre, despiertal, jpadre!
Apellidaba, mienteslu ximielgabay
tirabad’elli pa quesellevantara.

Anton, llevantose con pexigue-

ra, apoyau na vieya castafial re-
buscaba dalgo pel suelu.
-Espera, espera un momentin,
fia, que non sé onde ponxi les
galletes de to ma.
-Padre, por favor, esto nun pue-
de seguir asina, tolos dis igual.
Tienes qu’asumir que ma va fa-
cer un afiu que morri6. O



